
Ревм
атология

ТИЗИМЛИ СКЛЕРОДЕРМИЯ БИЛАН КАСАЛЛАНГАН БЕМОРЛАРДА ЮРАК 
ЗАРАРЛАНИШИНИ ЭХОКАРДИОГРАФИЯ КЎРСАТКИЧЛАРИ БЎЙИЧА БАҲОЛАШ 
Ғаниева Н.А., Джураева Э.Р., Зияева Ф.К., Бердиева Д.У. 
Тошкент тиббиёт академияси, Тошкент, Ўзбекистон

Мақсад. Тизимли склеродермия (ТСД) билан касалланган беморларда юрак қон – то-
мир тизими зарарланишини ва миокард ремоделланишини эхокардиография кўрсат-
кичлари бўйича ўрганиш.

Материал ва методлар. Тадқиқотга 68 та ТСД билан касалланган Тошкент тиббиёт 
академиясининг кўп тармоқли клиникаси ревматология ва артрология, кардиоревмато-
логия ҳамда артрологик ихтисослаштирилган амбулатор даволаш курси бўлимларида 
даволаниб келаётган ўртача ёши 34,7±3,8 бўлган аёл жинсидаги беморлар киритилган. 
Барча беморларга юрак ультратовуш текшируви допплер билан биргаликда ўтказилган. 

Натижалар. ТСД билан касалланган беморларнинг 91,4% да эхокардиография текши-
рувида салбий ўзгаришлар аниқланган. Перикард ва юрак клапанларидаги ўзгаришлар 
43% беморларда кузатилган. Ўпка гипертензияси, яъни ўпка артериясидаги ўртача босим-
ни 30 мм сим. уст.дан юқори бўлиши 64,8% ҳолатда, 35 мм сим. уст.дан ортиши эса 33,6% 
беморларда кузатилди. Ўпка артериясидаги босимни ўртача қиймати 34,09 ± 0,82 мм сим. 
уст. ташкил қилди. Ўнг қоринча гипертрофияси 37% беморларда кузатилиб, ўнг қорин-
ча деворининг қалинлашиши соғлом шахслар билан солиштирилганда ишончли қиймат-
ларни кўрсатди (р<0,01). Ўнг қоринча дилатацияси 60,2% ҳолатда, ўнг қоринча диастолик 
дисфункцияси 37,7% беморларда аниқланди. Чап қоринча қон отиш фракциясини 45% 
дан камайиши 14,8% беморларда, диастолик дисфункцияси 50,4% ҳолатларда кузатил-
ди. Чап қоринчанинг концентрик ремоделланиши 22,7% беморларда аниқланди. Ўпка ар-
терияси гипертензияси билан касалликнинг давомийлиги, нафас қисилишининг оғирли-
ги, ўпканинг тириклик сиғими ва С реактив оқсил ўртасида мусбат боғланиш аниқланди. 
Шунингдек, ўнг қоринча деворининг қалинлиги ва касалликнинг давомийлиги, нафас қи-
силишининг оғирлиги ва ўпканинг тириклик сиғими ўртасида ҳам ўзаро боғлиқлик куза-
тилди. 

Хулоса. Олинган натижалар шуни кўрсатадики, ТСД билан касалланган беморлар ўрта-
сида юрак шикастланишининг юқори частотада учрашини, шунингдек, миокардни яққол 
ривожланган ремоделланишини касаллик давомийлиги билан боғлиқлигини кўрсатади. 

TGFΒ1 ГЕН ПОЛИМОРФИЗМИНИНГ ЭРТА РИВОЖЛАНГАН ОСТЕОАРТРОЗ 
КАСАЛЛИГИДА АҲАМИЯТИ
Исламова К.А.
Самарқанд давлат тиббиёт университети, 1-сон ички касалликлар кафедраси, Са-
марқанд, Ўзбекистон

Долзарблиги: Остеоартроз (ОА)нинг патогенези чуқур ўрганилган бўлиб, хондроцит-
лар бўғим тоғайини гомеостазини таъминловчи ҳужайра эканлиги аниқланган. Бу ҳужай-
ра фаолияти регуляциясининг бузилиши тоғай дегенерациясининг патологик жараёни 
билан бевосита боғлиқ. 

Ишнинг мақсади: TGFβ1 гени полиморфизмининг ОА касаллигининг ривожланишида 
хондроцитларнинг етилиши ва гипертрофиясига аҳамиятини ўрганиш.

Текширув материаллари ва усуллари: Текширувлардан жами 140 нафар, улардан 100 
нафари ОА билан оғриган беморлар (68 нафар аёл, 68,0%; 32 нафар эркак, 32,0%) ва 40 на-
фарини назорат гуруҳидаги шартли соғлом одамлар ўтказилди. Беморларнинг ёши 23 ёш-
дан 55 ёшгача бўлиб, ўртача 40,2±5,3 йилни ташкил этди. 1-гуруҳ гонартроз (ГО) билан 60 
нафар бемор, 2-гуруҳ ГО ва остеохондроз (ОХ) билан 19 нафар бемор, 3-гуруҳ ГО ва коксар-
троз (КО) билан 21 нафар бемор, 4-гуруҳда назорат гуруҳида 40 нафар соғлом кишидан 
иборат бўлди. Наслий мойиллигини TGFb1 ген полиморфизмининг кўрсаткичлари билан 

